
MNachtbuebe

J3, si chonen eim zschaffe mache,
die Nachtbueben in de Dérfer us. Und
z Strolchewile hets sogar dr Gmeinroot
no miessen erfaare, as me fascht macht-
los isch gege die Burschte. Fryli, me
chonnt nit sdgen, as die Nachtbuebe
sunscht gfeelti Tiecher were, nei — dr
Tag dur schaffe si brav, aber ebe zNacht
mache si — sGlych, wo iri Vattere scho
bosget hei, ebe Nachtbuebeschtiiggli.

Also in dam Strolchewilen isch churz
hindrenander alle Teufel los gsi. Ei Mor-
gen isch by sSchimmelbuure sMischt-
waégeli borzig voll gladen uf em Firscht
vom Buuchhtiiisli obe gschtande. Déngg
men au dad Chrampf, bis die War dort
obe gsi isch, und wie das suferli het
miiesse go, as niemerts verwachen isch.

En andre Morge het dr Chrattebuur
s Milchgschirr vergabets uf em Banggli
hindrem Huus gsuecht. Nach langem
Sueche het me das Zigs gfunde: Ufem
Dach, ufem groffe Chemmi si die Gep-
sen und Malchterli in Rei und Gliid
gschtande. Und will d Chrattebiitiri scho
de Sadu ob gha het, isch en ordlig
Rauchli zum Chemmi us cho und het
das hélzig Gschirr dunggelwiify gférbt.

Im Dorf hets gheifie, me sétti andlig
dene Sidiane sHandwérg legge. Aber

dr Wachtersammi het chénnen ufpasse
wiene Haftlimacher, er wer ene nit uf
dSchpur cho — emmel vorlaufig nit.

Do ei Tag friie hets ane paar Huus-
egge blaui Schtroofetafeli gha, wieme
sen im Schtedtli unde het. By s Cheflers
an dr ussere Gal, wos amme so schirub
zuegangen isch, hets gheifie (Streit-
gasse>, und an sDoggters Huus isch
«Metzgergasse> gschtande. E schon
Kumplimant fir e Chirurg!

Aber erscht, wo ei Morgen am Schuel-
huustirmli s Zifferblatt verschwunden
isch, potz, denn hets gschéllf. Me het
dr Polizischt vom Schtedtli lo cho. Da
het dSach undersuecht und het fescht-
gschtellt, as das Zifferblatt no am gly-
chen Ort gsi isch, sisch nummen e
schwarz Papier driiber gchleibt gsi.

Und im Ladeli, bym Chremermarti, het
er denn verno, wér die Tage Schterggi
zum Achleibe gholt het. Und mit dém
het er wenigschtens drei vo de Tater
verwitscht .....

Am Zischtig druf si die drei Birschtel
vor e Gmeinroot glade gsi: Dr Schlos-
serjoggi, dr Beggehansi und s Schnyder-
hélmis Albért. Dr Presidant het enes uf
Diitsch gseit, was si sige, er het ene
gar griisli dLevite verlase. sSchlossers
Joggeli isch vo dene drei zvorderscht
gschtanden und het bschtandig im ene
Notizbliechli gschrybe. Was bruucht au

sone Schnuuderi no zschrybe, wo vor
e Gmeinroot gladen isch?

Aber zmol fot dr Presidant afo niesse,
daf Gott erbarm. DKollege hein em
«Gsundheit> gwuntsche, aber ums Um-
meluege hei au die andere zwee Ro66t
und dr Gmeinischryber miiesse niessen,
as niimmi schon gsi isch. Die Manne hei
eim fascht chonne duure, d Auge sin
ene liberloffen und dNaseliimpe hei si
niimm vom Gsicht ewdgg brocht ...

Und zmol si au die drei Vorgladene
verschwunde gsi. Wo si dufy uf dr Gah
gsi si, het dr Joggeli syne Kumpane
sRatsel glost: Er heb zwiische de Bletter
vo sym Notizbiliechli Niesspulver gha
und heig vo dém 6bben emol e Wulg-
gen ufe Gmeinrootstisch bloose ...

Gschtroft si si zwor glych worde, aber
dr Gmeinroot het doch gmergt, as mit
Nachtbuebe nit guet Chirsi assen isch.

Sie ist lastig und oft Vorbotin tiefer-
sitzender Ubel. Gegen jedes Ubel
wiachst ein Kraut: auch gegen
Heiserkeit, Husten und Katarrh. Aus alpinen
Medizinalkrautern und Heilpflanzen entstehen
seit iiber 50 Jahren die unverfalschten

Bei Husten und Heiserkeit jederzeit hilfsbereit..!
DR. A. WANDER A.G., BERN

